
ग्राम एवं पो. नरेन्द्रपुर, प्रखण्ड: जीरादेई, जिला: सिवान-841 446 बिहार | मोबाइल : 8434170118 | Email : Info@parivartanbihar.org

परिवर्तन पत्रिका
समुदाय के लिए तक्षशिला की एक पहल 

अगस्त 2024 अंक 5,  खंड 8

हथकरघा परंपरा को बढ़ावा देना वर्तमान समय में आवश्यक है 
हथकरघा क्षेत्र हमारे देश की समृद्ध और विविध 
सांस्कृति क विरासत का प्रतीक है और हमारे 
देश के ग्रामीण और अर्ध-ग्रामीण भागों में 
आजीविका का एक महत्वपूर्ण स्त्रोत। यह एक 
ऐसा क्षेत्र भी है जो सीधे तौर पर महिला 
सशक्तिकरण को संबोधित करता है, जिसमे 
70 फीसदी से अधिक बुनकर और इससे 
सम्बन्ध रखने वाले,  श्रमिक महिलाएं हैं। प्रकृति 
में निहित, इसमें न्यूनतम पूंजी और बिजली की 
आवश्यकता के साथ पर्यावरण के अनुकूल 
उत्पादन प्रक्रियाएं हैं और फैशन के रुझानो 
और तेजी से बदलती ग्राहक प्राथमिकताओ ंमें 
बदलाव को पूरा करने के लिए नवाचार करने 

का लचीलापन भी है। 7 अगस्त 1905 को शुरू 
किया गया स्वदेशी आन्दोलन, स्वदेशी उद्योगों 
और विशेष रूप से हथकरघा बुनकरों को 
प्रोत्साहित करने के उद्देश्य से शुरू हुआ था। 
भारत की हथकरघा परंपरा को बढ़ावा देना एवं 
उसे संरक्षित करना भी वर्तमान समय में बहुत 
आवश्यक है। इसी उद्देश्य को ध्यान में रखते हुए 
सबरंगी एवं परिवर्तन के संयुक्त तत्वाधान में 
राष्ट् रीय  हथकरघा दिवस मनाया जाता है। इस 
वर्ष भी 7 अगस्त 2024 के दिन सबरंगी से जुड़े 
सभी बुनकरों एवं अन्य सदस्यों के साथ इस 
कार्यक्रम का आयोजन किया गया। कार्यक्रम 
के दौरान इस दिवस के महत्त्व के साथ-साथ 

बुनकरी से जुड़ने के बाद जीवन में आये निजी 
बदलाव पर भी बुनकरों ने प्रकाश डाला। महिला 
सदस्यों द्वारा नाटक दजूो कबीर की प्रस्तुति दी 
गयी जिसमें दिखाया गया कि हमारे समाज के 
लिए बुनकर और बुनकरी कितने आवश्यक हैं। 
इस नाटक के बाद मास्टर बुनकर द्वारा बुनाई 
की प्रक्रिया को विस्तार से समझाया गया एवं 
सबरंगी या स्वदेशी कपड़ों के इस्तेमाल का 
आग्रह किया गया। इस कार्यक्रम में उपस्थित 
लोग बुनकरी से सम्बंधित लोग अनेक नईं 
जानकारियों से अवगत हुए। कार्यक्रम सभी को 
बेहद पसंद आया एवं बुनकरी से जुड़े होने के 
कारण गर्व भी महसूस हुआ।

राष्ट्र  एवं विश्व के विकास में युवाओ ंकी भूमिका अहम् है 
किसी भी देश का युवा देश के विकास का सशक्त आधार होता है लेकिन 
जब यही युवा अपनी सामाजिक और राजनैतिक जिम्मेवारियों को भूलकर 
विलासिता के कार्यों में अपना समय नष्ट करता है तब देश बर्बादी की ओर 
अग्रसर होने लगता है। पहली बार वर्ष 2000 में अंतर्राष्ट् रीय युवा दिवस का 
आयोजन किया गया था। अंतर्राष्ट् रीय युवा दिवस मनाने का मतलब है कि,- 
सरकार युवाओ ंके मुद्दों और उनकी बातों पर ध्यान आकर्षित करे। युवा 
दिवस राष्ट्र  और विश्व के विकास के लिए युवाओ ंकी आवश्यक क्षमता को 
पहचानने और उनके योगदान का सम्मान करने का दिन है। परिवर्तन का 
प्रारंभ से ही प्रयास  रहा है कि प्रतिभावान युवाओ ंएवं युवतियों को विभिन्न 
विषयों की समझ के प्रति जागरूक किया जाये एवं उन्हे आगे के सफ़र के 
लिए प्रोत्साहित किया जाये। इसी उद्देश्य से, परिवर्तन के सहयोग से 

युवाओ ंद्वारा प्रत्येक वर्ष अंतर्राष्ट् रीय युवा दिवस मनाया जाता रहा है। इस 
वर्ष भी यह कार्यक्रम दिनांक 10 अगस्त 2024 को आयोजित किया गया 
जिसमें अलग -अलग गाँवों से कुल 81 प्रतिभागियों ने भाग लिया। 
कार्यक्रम के दौरान उपस्थित प्रतिभागियों ने अपने कैरियर लक्ष्य निर्माण 
में उपजती दवुिधा पर चर्चा परिचर्चा की। युवाओ ंकी वर्तमान समय की 
सबसे बड़ी चुनौती एवं उसके समाधान पर भी सभी ने अपना विचार साझा 
किये। चर्चा काफी सार्थक रही। उपस्थित सभी युवाओ ंएवम युवतियों के 
लिए यह एक नया कार्यक्रम था। इस दौरान सभी  ने अपनी क्षमता को 
समझ  अपने लक्ष्य की प्राप्ति हेतु रणनीति भी बनायी।

विद्यालय के बच्चे भी अब पुस्तकालय के प्रति जागरूक हो रहे हैं 
परिवर्तन पुस्तकालय से अधिक से अधिक 
बच्चों एवं शिक्षकों सहित अभिभावकों के 
जुड़ाव हेतु कई अलग अलग तरह के कार्यक्रम 
संचालित किए जा रहे हैं  जिसमे एक कार्यक्रम 
कितबवा है। बच्चों के जुड़ाव के लिए कितबवा  
कार्यशाला काफी सार्थक रही है। इस 
कार्यशाला का आयोजन परिवर्तन एवं समुदाय 
स्तर पर किया जा रहा है। इसी कड़ी में दिनांक 
10 सितम्बर 2024 को मध्य विद्यालय 
भवराजपुर में इस कार्यशाला का आयोजन 

किया गया। इस कार्यशाला के आयोजन के 
लिए भवराजपुर विद्यालय प्रबंधक की सहमति 
ली गयी एवम उन्ही की मदद से उसी विद्यालय 
में  एक छोटा पुस्तकालय कक्ष तैयार किया 
गया एवं राष्ट् रीय पुस्तकालय दिवस के अवसर 
पर विद्यालय प्रबंधन के हाथों ही इस पुस्तकालय 
की शुरुआत की गयी। इस पुस्तकालय के 
शुभारम्भ के बाद बच्चों के साथ कितबवा 
कार्यशाला आयोजित की गयी। इस कार्यशाला 
में  परिवर्तन की शिक्षा  इकाई के सभी सदस्यों 

ने  अलग-अलग 5 समूहों में कुल 70 बच्चों को 
बांटकर कई सारी  रोचक गतिविधियाँ 
आयोजित कीं एवं बच्चों के अन्दर किताब पढ़ने 
एवं किताबों से जुड़ने की ललक पैदा करने का 
प्रयास किया। अलग-अलग गतिविधियों में भाग 
लेकर बच्चे काफ़ी खुश थे। पुस्तकालय में इस 
तरह की गतिविधियों को नियमित रूप से 
संचालित करने का आग्रह भी बच्चों की तरफ 
से प्राप्त हुआ।

आय में वृद्धि का एक प्रमुख स्त्रोत है पशुपालन 
परिवर्तन हरियाली कृषि ज्ञान कें द्र द्वारा किसानों के साथ समय समय पर 
कई तरह की कार्यशालाओ ं  का आयोजन किया जाता है ताकि नयी 
तकनीकी जानकारियों से किसानों को अवगत करवाया जा सके। इसी 
कड़ी मे 24 अगस्त 2024 को परिवर्तन परिसर मे पशुपालक किसानों के 

साथ पशुआहार प्रबंधन से दगु्ध उत्पादन विषय पर एक दिवसीय किसान 
गोष्ठी का आयोजन किया गया। इस गोष्ठी मे 68 किसानों और 3 पशु 
विशेषज्ञों ने भाग लिया। गोष्ठी के दौरान पशुपालकों को बताया गया कि 
जब पशु पालन के सही तरीको को नहीं अपनाएंगे तब तक उसका लाभ 
नजर नहीं आएगा। आज किसान को खेती के साथ साथ पशु पालन में भी 
रूचि दिखाने की आवश्यकता है। खेती के साथ पशुपालन करने से 

अतिरिक्त आय की प्राप्ति होती है साथ ही साथ खेती में उपयोग होने वाला 
मवेशी खाद भी मिलता है। वर्तमान समय मे हो रहे मौसम के उतराव 
चढ़ाव के कारण पशु स्वास्थ्य हेतु नियमित जाँच और टीकाकरण पर भी 
ध्यान देना चाहिए। अच्छे दगु्ध उत्पादन हेतु पशुआहार में वर्ष भर हरा चारा 

शामिल करने की आवश्यकता है। पशुओ ंको खिलाने  के लिए पोषण से 
भरपूर अनेक तरह के चारा वाली फसलें अब उपलब्ध हो गयी हैं जिनसे 
लगातार लम्बे समय तक चारा की प्राप्ति कर सकते हैं। पशुओ ंके रख 
रखाव और पशु नस्ल में सुधार, पशु पालन में आने वाली समस्याओ ंपर भी 
चर्चा परिचर्चा की गयी । 

कठपुतली का प्रयोग विषय मे रोचकता लाता है 

कठपुतली एक गतिशील कला शैली है जो हर उम्र को अपनी ओर 
आकर्षित करती है। खास कर बच्चों को।  परिवर्तन की शिक्षा इकाई की 
उपइकाई घरौंदा द्वारा दिनांक 21-23 अगस्त 2024 को कहानी को रोचक 
बनाने तथा बच्चों के बीच लोकप्रिय बनाने हेतु कठपुतली कार्यशाला का 
आयोजन किया गया जिसमें विशेषज्ञ के रूप में पटना किलकारी बाल 
भवन से अंकिता कुमारी एवं सोनाली कुमारी को आमंत्रित किया गया। 
दोनों विशेषज्ञों  द्वारा इन तीन दिनों मे अलग अलग तरह की कठपुतली 
बनाना सिखाया गया। इस कार्यशाला में 6 मध्य विद्यालय एवं 7 उच्च 
विद्यालय से कुल 65 बच्चे, 5 शिक्षक एवं 6 आंगनबाड़ी कें द्र की सेविकाओ ं 

के साथ साथ परिवर्तन के कुल 10 सदस्यों ने  भाग लिया। इन तीनों  दिनों  
में कई तरह की कठपुतलियों के  निर्माण के कौशल को बताया गया जैसे 
फिगर पपेट, मोजा पपेट, बॉडी पपेट एवं फोम पपेट। कार्यशाला के दौरान 
कठपुतली निर्माण के लिए सीखे गए सभी कौशल का उपयोग अलग 
अलग तरह से कैसे किया जा सकता है इसको लेकर एक प्रदर्शन सत्र भी 
आयोजित किया गया। इसमें बच्चों ने एवं रंगमंडली के सदस्यों ने  भाग 
लिया। इस कार्यशाला के दौरान सीखे गए कौशल को अन्य विद्यालयों 
तक पहँुचाने की योजना बनायी गयी।

पंचायत स्तर पर महिलाओ ंका संगठन मजबूत हो रहा है 

जागृति महिला समाख्या से जुड़ी वैसी महिलायें एवं किशोरियां जो 
परिवर्तन तक नहीं पहँुच पाती हैं उनके लिए पंचायत स्तर पर महिला 
समागम कार्यक्रम को आयोजित करना शुरू किया गया है ताकि उन्हें 

पंचायत स्तर पर इकठ्ठा कर संगठन की ताकत से रूबरू करवाया जा 
सके एवं कार्यक्रम के दौरान महिला हित को ध्यान रखते हुए कई और 
नयी जानकारियों से अवगत करवाया जा सके। इसी कड़ी में दिनांक 25 

अगस्त 2024 को पंचायत महिला समागम का आयोजन ग्राम बलिया में 
किया गया जिसमें कुल 168 महिलाओ ंकी भागीदारी हुयी। कार्यक्रम के 
दौरान महिलाओ ंका स्वागत करते हुए महिला सम्मान गीत सुनाया गया 
उसके बाद परिवर्तन एवं कृषि विभाग द्वारा महिलाओ ंके लिए किये जा रहे 
विभिन्न प्रयासों को बताया गया। कार्यक्रम के दौरान महिलाओ ंने अपने 
हक़ अधिकार एवं अपने लिए जरुरी कार्यों पर भी अन्य महिलाओ ंका 
ध्यान आकर्षित करवाया एवं उनसे  संगठित रहते हुए सशक्तिकरण की 
तरफ बढ़ने का आग्रह भी किया। कार्यक्रम के अंत मे सभी महिलाओ ंने 
सामूहिक गीत गाए।

विज्ञान कार्यशाला मे विशेषज्ञ के रूप में 
विद्यालय के विज्ञान शिक्षक हो रहे हैं शामिल 

परिवर्तन विज्ञानशाला द्वारा दिनांक 27 एवं 28 अगस्त 2024 को दो 
दिवसीय विज्ञान कार्यशाला का आयोजन किया गया। कार्यशाला को 
आयोजित करने का मुख्य उद्देश्य था कि ज्यादा से ज्यादा बच्चों को एक 
मंच पर लाकर प्रायोगिक विधा को उन तक पहँुचाने का प्रयास किया जा 
सके साथ ही साथ शिक्षकों को कार्यशाला में संचालक के रूप मे शामिल 
कर प्रायोगिक विधा से स्वयं उन्हें जोड़ने का प्रयास किया जा सके। इस 
कार्यशाला के माध्यम से बच्चों में विज्ञान विषय के प्रति जिज्ञासा बढ़ाने 
का प्रयास भी किया गया। कार्यशाला के दौरान कुल 14 विद्यालयों की 
उपस्थिति रही जिसमें  शामिल होने वाले बच्चों की संख्या 97 रही साथ ही 
साथ 12 विज्ञान शिक्षक भी सम्मिलित हुए। प्रायोगिक कार्यशाला में 
रसायन विज्ञान जीव विज्ञान एवं भौतिक विज्ञान के बिदंओु ंको शामिल 
किया गया। इसमें रसायन विज्ञान के प्रयोगों को परिवर्तन विज्ञानशाला 
प्रशिक्षक सुधीर सिहं ने,  जीव विज्ञान के प्रयोगों को मध्य विद्यालय 
नरेन्द्रपुर के विज्ञान शिक्षक अश्वनी कुमार ने, भौतिक विज्ञान से जुड़े 
प्रयोगों को मध्य विद्यालय गोंठी के विज्ञान शिक्षक रितेश कुमार यादव ने  
एवं मध्य विद्यालय बडहुलिया की शिक्षिका पूजा कुमारी ने प्रदर्शित किया।

पोषण जागरूकता अभियान (3-11 सितम्बर 2024): आंगनबाड़ी से 
जुड़ी महिलाओ ं को उनके स्वास्थ्य एवं खान पान पर ध्यान देने वाले 
आवश्यक आहार पर ध्यान केन्द्रित करवाने के उद्देश्य से इस कार्यक्रम 
का आयोजन अलग अलग कुल 5 आंगनबाड़ी कें द्र पर किया जायेगा। 
शिक्षक दिवस (5 सितम्बर 2024): परिवर्तन से जुड़े शिक्षकों को बच्चों 
के माध्यम से सम्मान देने एवं विद्यालय स्तर पर नियुक्त सभी नए शिक्षकों 
को परिवर्तन की विभिन्न गतिविधियों को विस्तार से बताने के उद्देश्य से 
इस कार्यक्रम का आयोजन किया जायेगा जिसमें अलग-अलग विद्यालयों 
से लगभग 40-50 शिक्षक उपस्थित होंगे
साक्षरता दिवस (8 सितम्बर 2024): कहानी पाठ के माध्यम से समुदाय 
के बच्चों में शिक्षा की आवश्यकता को बढ़ावा देने एवं उन्हें पढाई लिखाई 
से जोड़ने हेतु प्रोत्साहित करने के उद्देश्य से इस कार्यक्रम का आयोजन 
कार्यक्षेत्र में सभी 21 गाँव में किया जायेगा जिसमें कुल 5 अलग-अलग 
किताबों की कहानियों का कहानी पाठ होगा उसके बाद उस कहानी से 
जुड़ी कुछ गतिविधियाँ आयोजित की जाएँगी। 
नतेतृ्व विषयक सवंाद प्रतियोगिता (12 सितम्बर 2024): नतेतृ्व प्रशिक्षण 
स ेजड़ेु विद्यालय के बच्चों में सोचन ेसमझने की क्षमता को मजबतूी देने, 
सम्प्रेषण कौशल को बढ़ावा देन ेएव ंउनके अन्दर आत्म विश्वास उत्पन्न 
करन ेके उद्देश्य स ेइस कार्यक्रम का आयोजन परिवर्तन परिसर म ेकिया 
जायगेा जिसमे कार्यक्षेत्र के कुल 9 विद्यालय के बच्चे भाग लेंग।े 
खेल प्रतियोगिता (14 सितम्बर 2024): उमंग के सामुदायिक सत्र के 
बच्चों के अन्दर खेल भावना को प्रोत्साहित करने एवं उन्हें परिवर्तन की  
खेल गतिविधियों से जोड़ने हेतु प्रोत्साहित करने के उद्देश्य से खेल 
प्रतियोगिता का आयोजन किया जायेगा जिसमें अलग अलग 2 गाँव के 
बच्चे भाग लेंगे। 
पंचायत महिला समागम (15 सितम्बर 2024): जागृति महिला 
समाख्या से जुड़ी महिलाओ ंके अन्दर समूह शक्ति को बढ़ावा देने एवं देश 
दनुिया में महिलाओ ंद्वारा किये जा रहे विभिन्न कार्यों से ररूबरू करवाने 
एवं अन्य समूह की महिलाओ ंसे मिलने जुलने का मौका देने के उद्देश्य से 
इस कार्यक्रम का आयोजन ग्राम भवराजपुर मे किया जायेगा। 

घरौंदे की ओर कला प्रदर्शनी (17-21 सितम्बर 2024): घरौंदा कला 
संकाय से अधिक से अधिक बच्चों को जोड़ने एवं कला के प्रति बच्चों में 
रूचि पैदा करने के उद्देश्य से इस कार्यक्रम का आयोजन अलग अलग 
विद्यालयों में किया जायेगा जिसमें उसी विद्यालय के बच्चे भाग लेंगे। 
फुटबॉल कैं प (17-22 सितम्बर 2024): फुटबॉल से जुड़े नियमित बच्चों 
को नियमित कौशल के अतिरिक्त कौशल को देने एवं आगे की 
प्रतियोगिता के लिए लिए तैयार करने के उद्देश्य से इस शिविर का 
आयोजन किया जायेगा जिसमें  बाहर  से विशेषज्ञ को बुलाकर खिलाड़ियों 
को प्रशिक्षित किया जायेगा। 
झरोखा प्रगति प्रमाणपत्र वितरण (22 सितम्बर 2024): झरोखा से जुड़े 
बच्चों को उनके कोर्स को पूरा करने के उपरांत परिवर्तन की तरफ से 
प्रमाणपत्र वितरण के उद्देश्य से इस कार्यक्रम का आयोजन किया जायेगा 
जिसमें परिवर्तन झरोखा से जुड़े नियमित बच्चे भाग लेंगे। 
नुक्कड़ प्रदर्शन (26-29 सितम्बर 2024): पर्यावरण संरक्षण के प्रति 
समुदाय को जागरूक करने के उद्देश्य से रंगमंडली टीम द्वारा कुल 8 गाँव 
में नुक्कड़ प्रदर्शन किया जायेगा। 
नन्हे कदम कार्यशाला (28 सितम्बर 2024): बालघर आँगन से जुड़े 
बच्चों में पिछले 6 महीने के कार्य के उपरांत उनके अन्दर आये बदलाव 
आदि को उनके अभिभावकों को दिखाने के उद्देश्य से इस कार्यक्रम का 
आयोजन किया जायेगा जिसमें बालघर आँगन से जुड़े बच्चे एवं उनके 
अभिभावक भाग लेंगे। 
फुटबॉल दोस्ताना मैच (28 सितम्बर 2024) : फुटबॉल स ेजुड़े खिलाडियों 
के अन्दर नए कौशल को बढ़ावा देने एवं उनम ेहो रहे विकास को प्रोत्साहित 
करने के उद्देश्य स े इस कार्यक्रम का आयोजन किया जायेगा जिसमें  
परिवर्तन टीम केखिलाड़ियों का मचै अन्य टीम के खिलाड़ियों स ेहोगा 
रबी कार्यशाला सह कृषि सन्देश अंक 21 विमोचन (28 सितम्बर 
2024): आने वाले रबी सीजन के प्रति किसानों को जागरुक करने एवं 
रबी सीजन के लिए आवश्यक तैयारी के प्रति किसानो को पहले से तैयार 
रहने हेतु प्रोत्साहित करने के उद्देश्य से इस कार्यक्रम का आयोजन किया 
जायेगा जिसमें   कृषि सन्देश के अंक 21 का विमोचन भी किया जायेगा

सितम्बर माह के प्रमुख कार्यक्रम  

खेल के क्षेत्र मे खिलाड़ी लगातार आगे बढ़ रहे हैं  
परिवर्तन की  खले इकाई  उमगं द्वारा विभिन्न 
प्रकार के खलेों को बढ़ावा देन ेएव ंखले के क्षेत्र मे 
किशोर किशोरियों, यवुकों एव ंयवुतियों को बढ़ाने 
हेत ुलगातार प्रयास किया जाता है। इस प्रयास के 
अतंर्गत कई सारे छोटे बड़े कार्यक्रम एव ंनियमित 
अभ्यास सत्र भी आयोजित किए जात ेहैं। 

29 अगस्त को मनाया जाने वाला राष्ट् रीय खेल 
दिवस एक विशेष अवसर है जो हमारे जीवन में 
खेलों के महत्त्व का जश्न मनाता है।  राष्ट् रीय खेल 
दिवस लोगों को शारीरिक गतिविधियों में भाग 
लेने के लिए प्रोत्साहित करता है, स्वास्थ्य और 
फिटनेस को बढ़ावा देता है। यह दिवस मेजर 
ध्यानचंद की कृतियों को याद करने, खिलाड़ियों 

को प्रोत्साहित करने एवं खेल के क्षेत्र मे किये 
गए प्रयासों को सम्मानित करने के उद्देश्य से भी 
आयोजित किया जाता है। इसी को ध्यान में 
रखते हुए परिवर्तन द्वारा राष्ट् रीय खेल दिवस का 
आयोजन परिवर्तन परिसर मे किया गया। इस 
अवसर पर परिवर्तन उमंग से जुड़े कुल 235 
खिलाड़ी एवं उनके अभिभावक उपस्थित हुए। 

कार्यक्रम की शुरुआत में सभी लोगों के स्वागत 
के साथ मेजर ध्यानचंद द्वारा खेल के क्षेत्र मे 
किये गए ऐतिहासिक प्रयास पर प्रकाश डाला 
गया जिसके बाद रंगमंडली टीम द्वारा खेल से 
जुड़े गीतों को प्रस्तुत किया गया। कई 
खिलाड़ियों ने परिवर्तन से जुड़ाव को लेकर 
अपने अनुभव भी साझा किये। कई खिलाड़ियों 
ने अलग अलग खेल का प्रदर्शन भी किया। 
कार्यक्रम के अंत मे उमंग से जुड़े कुल 38 
खिलाड़ियों को परिवर्तन की तरफ से उपहार 
देकर सम्मानित किया गया। सम्मानित किये 
गए सभी खिलाड़ियों ने राज्यस्तरीय, राष्ट्र स्तरीय 
खेल में प्रतिभागिता की  है एवं खेल कोटा से 
नौकरी भी हासिल की है।

